
 

 

 

 

 

 

 

 

 

PRAVILNIK 
 

o učešću u programu JA ♥ FILM  20. Sarajevo Film Festivala 
 

 
1. OPŠTE ODREDBE 

 
Program JA ♥ FILM ima za cilj da promoviše vrijednosti kinematografije i 
filmske umjetnosti, te da motiviše publiku da prisustvuje projekcijama. Ovim 
programom, Sarajevo Film Festival slavi kulturu odlaska u kino i motiviše 
publiku da dolazi na projekcije u toku cijele godine.  
 
Program je takođe usmjeren ka tome da cinefilima pruži priliku da upoznaju 
autore i druge profesionalce iz industrije i komuniciraju s njima kako bi dobili 
jasnu sliku o trendovima u modernoj kinematografiji. Učesnici u programu će 
imati priliku da prisustvuju najpopularnijem programu Sarajevo Film Festivala 
(Open Air) i da, u toku programa Kafa sa/Intervju, upoznaju filmaše čiji se 
filmovi prikazuju u programu Open Air.  
 
Program JA ♥ FILM traje koliko i 20. Sarajevo Film Festival – od 15. do 23. 
augusta 2014.  
 

2. IZBOR UČESNIKA 
 
Poziv na učešće u programu JA ♥ FILM će biti objavljen nekoliko sedmica prije 
20. Sarajevo Film Festivala.  
 
Odbor Sarajevo Film Festivala zadržava ekskluzivno pravo da odredi broj 
učesnika u programu JA ♥ FILM 20. Sarajevo Film Festivala. 
 
Za učešće se mogu prijaviti kandidati starosti od 18 do 30 godina. 
 
Aplikacija se sastoji od informacija o aplikantima i kratkog pisma motivacije u 
kojem aplikanti iskazuju interes za film. Nije potrebno da aplikanti imaju bilo 
kakve profesionalne veze sa filmskom industrijom ili da aktivno učestvuju u njoj.  
 
Jedini kriterij za odabir je kvalitet pisama motivacije aplikanata i njihova 
sposobnost da u pismu jasno iskažu interes i motivaciju za učešće u programu JA 
♥ FILM. Odbor Sarajevo Film Festivala vrši odabir i procjenjuje kvalitet 
aplikacija. Odbor Sarajevo Film Festivala zadržava krajnju odgovornost za 
prijem učesnika u program JA ♥ FILM. 
 
Jasne smjernice koje određuju šta pismo motivacije treba sadržavati biti će 
objavljene zajedno sa pozivom na učešće.  
 
 
 
 
 
 



 

 

 

 

 

 

 

 

 

3. PRAVILA UČEŠĆA 
 
Učešće u programu JA ♥ FILM je dobrovoljno i bez naknade.  
 
Učesnici će dobiti posebne akreditacije Sarajevo Film Festivala, te će biti 
zavedeni kod Sarajevo Film Festivala i imati pristup određenim festivalskim 
lokacijama.  
 
Učesnici će dobiti druge potrebne materijale koji olakšavaju uspješno učešće u 
programu JA ♥ FILM. 
 
Nakon uspješnog učešća u programu JA ♥ FILM, učesnici će, putem internet 
baze podataka Video on Demand (VOD), dobiti besplatan pristup filmovima koji 
su prikazani u toku Festivala.  
 
3.1 Projekcije u Ljetnom kinu HT Eronet i intervjui u okviru programa Kafa sa  
 
Učesnici su obavezni prisustvovati projekcijama programa Open Air u Ljetnom 
kinu HT Eronet svako veče festivala – ukupno devet projekcija. Open Air 
program je najatraktivniji i najposjećeniji program Festivala. Dan nakon svake 
projekcije u Ljetnom kinu, učesnici programa JA ♥ FILM će imati priliku da 
pričaju o filmovima koje su gledali prethodno veče. Obavezni su prisustvovati 
Intervjuu koji se održava u okviru programa Kafa sa, gdje će imati priliku da 
upoznaju filmaše i članove ekipe filmova koji su prikazani u programu Open Air.  
 
Sa akreditacijom JA ♥ FILM, učesnici imaju besplatan pristup večernjim 
projekcijama u Ljetnom kinu HT Eronet i programu Kafa sa/Intervju na 
Festivalskoj terasi. Prije intervjua Kafa sa, učesnici će imati ekskluzivan pristup 
lounge-u JA ♥ FILM koji se nalazi na Festivalskoj terasi, gdje mogu uživati u 
piću dok pričaju o filmovima koje su gledali prethodno veče u Ljetnom kinu HT 
Eronet.  
 
3.2 SFF preporučuje projekcije  
 
Pored programa Open Air/Kafa sa, te projekcija po izboru, učesnici se ohrabruju 
da posjećuju određene projekcije koje preporučuje Sarajevo Film Festival. 
Projekcije SFF preporučuje se biraju sa ciljem da se upotpuni gledateljsko 
iskustvo učesnika programa JA ♥ FILM. U toku projekcija SFF preporučuje, 
učesnici će imati priliku da pogledaju filmove koji se bave najrazličitijim 
temama i predstavljaju različita kulturološka iskustva. U toku ovih projekcija, 
učesnici će se upoznati sa ulogom koju kinematografija igra u različitim 
dijelovima svijeta, što će ih pozvati da se osvrnu na teme kulturalne različitosti 
koja uslovljava različite prikaze svijeta kroz filmski objektiv.  
 
 
 
 
 
 
 



 

 

 

 

 

 

 

 

 

3.3 Projekcije po izboru  
 
Učesnici takođe imaju priliku da prisustvuju projekcijama po vlastitoj izboru. 
Pozvani su da podnesu listu želja gdje mogu navesti do 3 filma, po redu 
prioriteta, koje žele pogledati bilo koji dan u toku Festivala. Učesnici će predati 
listu želja koordinatoru programa JA ♥ FILM dan unaprijed, svaki dan u toku 
Festivala. Učesnici će dobiti besplatan ulaz na jednu projekciju dnevno sa liste 
želja, u zavisnosti od dostupnosti karata. Prema listi želja, koordinator 
programa JA ♥ FILM će tražiti karte od festivalske blagajne za projekcije koje su 
učesnici naveli na listama želja. U slučaju da nema dostupnih karata za 
projekciju koja je navedena kao prvi izbor na listi želja učesnika, koordinator 
programa JA ♥ FILM će tražiti karte za projekciju koja je navedena kao drugi ili 
treći izbor. Učesnici neće dobiti karte za projekcije sa liste želja koje se 
preklapaju sa projekcijama u Ljetnom kinu HT Eronet ili intervjuom Kafa sa.  
 
3.4 Pravila o prisustvu  
 
Suštinski cilj programa JA ♥ FILM je da se obezbijedi besplatan pristup 
odabranoj grupi ljubitelja filma najtraženijem i najatraktivnijem programu 
Festivala – programu Open Air. Pored iskustva gledanja projekcija programa 
Open Air, učesnicima je data prilika da razmišljaju, da se osvrnu i prodiskutuju 
filmove koje gledaju sa autorima filmova uvrštenih u program Open Air. Prema 
tome, učesnici programa JA ♥ FILM su obavezni prisustvovati većini projekcija 
u Ljetnom kinu HT Eronet i intervjua Kafa sa. Ukoliko propuste dvije projekcije 
u Ljetnom kinu HT Eronet ili dva intervjua Kafa sa, akreditacija JA ♥ FILM će 
im biti otkazana.  
 
Učesnici se u velikoj mjeri ohrabruju da prisustvuju projekcijama SFF 
preporučuje. Projekcije SFF preporučuje imaju za cilj da učesnicima programa 
JA ♥ FILM predstave kulturalne različitosti svijeta prikazane kroz 
kinematografiju. Većina projekcija SFF preporučuje će biti popraćena sesijom 
pitanja i odgovora u toku koje će učesnici programa JA ♥ FILM imati priliku da 
razmjene dojmove i rasprave sadržaje filmova sa autorima i ekipom. Učesnici 
programa JA ♥ FILM koji budu prisutni na 80% projekcija SFF preporučuje 
dobiće nagradu sponzora Sarajevo Film Festivala.  
 
Učesnici se u velikoj mjeri ohrabruju da prisustvuju Projekcijama po izboru.  
 
Koordinator programa JA ♥ FILM će voditi evidenciju o prisustvu na 
projekcijama Open Air, intervjuima Kafa sa i projekcijama SFF preporučuje.  
 

4. KOORDINACIJA I ORGANIZACIJA 
 
Odbor Sarajevo Film Festivala odobrava učešće u programu JA ♥ FILM, i 
nadležan je za program. 
 
Svakodnevno rukovođenje programom JA ♥ FILM film vodi Protokol odjel 
Sarajevo Film Festivala, i za njega je odgovoran šef Protokola. 
 



 

 

 

 

 

 

 

 

 

Šef Protokola će odrediti osobu, stalno zaposlenu u Protokol uredu, da vrši 
dužnost koordinatora programa JA ♥ FILM . Koordinator programa JA ♥ FILM 
neće imati bilo kakve dodatne zadatke.  
 
Koordinator programa JA ♥ FILM je jedina kontakt osoba učesnika programa. 
Koordinator će organizovati svakodnevne sastanke sa učesnicima, pratiti 
prisustvo na projekcijama Open Air, intervjuima Kafa sa i projekcijama SFF 
preporučuje. Na osnovu evidencije o prisustvu koju će voditi koordinator, 
Festival će izdati potvrde i dodijeliti druge nagrade učesnicima koji su redovno 
učestvovali u programskim aktivnostima.  
 
Učesnici u programu JA ♥ FILM će se sastajati svako jutro barem sat vremena 
prije intervjua Kafa sa u lounge-u JA ♥ FILM, kako bi dogovorili dnevne 
aktivnosti i razgovarali o filmovima koje su gledali u Ljetnom kinu HT Eronet. U 
toku ovih sastanaka, učesnici će predati listu projekcija po izboru za naredni dan.  
 

5. PODIZANJE SVIJESTI I PROMOCIJA PUTEM DRUŠTVENIH 
MEDIJA 

 
Glavni cilj programa JA ♥ FILM je promovisanje kulture odlaska u kino i 
educiranje publike o važnosti gledanja filmova na velikom platnu. Učesnici 
programa JA ♥ FILM se pozivaju da učestvuju u ovoj misiji. Prema tome, u 
velikoj mjeri se ohrabruju da podjele iskustvo i da promovišu ciljeve programa 
JA ♥ FILM putem društvenih mreža. Na ovaj način, učesnici programa JA ♥ 
FILM mogu povećati uticaj obavještavajući svoje prijatelje, porodice i kontakte 
na internetu o svojim aktivnostima. Promocija putem društvenih mreža može se 
vršiti putem Facebooka, Instagrama objavljivanjem sadržaja koje je kreirao 
korisnik (fotografije, video zapisi, poruke o statusu) uz oznaku #20THSFF i  
#I<3FILM. 
 
 
 
 

 

 
 
 

 

 


